
Saksbehandlar Tlf. direkte innval Vår ref. Dykkar ref. Dato 

Anne Sofie Bjelland 
Kjeka 

99103430 2017/3323-2  18.09.2017 

 

Høyringssvar på Tidleg innsats i skulen 
 
Levekårskomitèen i Kvinnherad kommune hadde saka før i møte 04.09.2017 som sak 2017/21. 
Vedlagt fylgjer utskrift av møteboka, der vi syner til vedtaket. 
 
 
 
 
 
Med helsing 
 
 
 
Anne Sofie Bjelland Kjeka 
Sektorleiar 

Saksframlegg 
Kvinnherad kommune 

Saksmappe Saksbehandlar  

2017/3323-1 Anne Sofie Bjelland Kjeka  

 
 
 

Saksgang 
Saksnr Utval Møtedato 

2017/21 Levekårskomiteen 04.09.2017 

 

Høyring om tidleg innsats i skulen 
 

Innstilling frå rådmannen: 
Levekårskomiteen støttar rådmannen sitt framlegg til uttale i høve lovendring når det gjeld tidleg 
innsats i skulen. 
 
 
 

Behandling i Levekårskomiteen den 04.09.2017 
Levekårskomitèen var samrøystes for innstillinga til rådmannen. 
 

Vedtak frå Levekårskomiteen den 04.09.2017 
Levekårskomiteen støttar rådmannen sitt framlegg til uttale i høve lovendring når det gjeld 
tidleg innsats i skulen. 
 
 
Saksutgreiing: 
 
Bakgrunn: 
Med bakgrunn i St.meld 21 (2017-2018) «Lærelyst - tidleg innsats og kvalitet i skulen» har 
departementet lagt fram forslag til endring i Opplæringslova og friskulelova. Høyringsnotatet 
inneheld forslag om: 

1. Ei plikt til å gje tilbod om intensiv opplæring på 1. – 4. trinnet for elevar som står i fare for å 
hengja etter i lesing, skriving og rekning. 

2. Ei plikt til samarbeid med kommunale tenester om fleirfagleg vurdering når elevar har 
helsemessige, personlege, sosiale eller emosjonelle vanskar knytt til opplæringa. 

Høyringsfrist 20.09.17. Saka har vore drøfta med KS som lovmedverknad-sak.  
 
Høyringa 

Når det gjeld første del av lovforslaget som omhandlar intensiv opplæring på 1. – 4. trinnet ynskjer  
departementet ei lov som tydelegare legg ei plikt på skulane til å organisera hurtig og intensiv 
hjelp til dei som ikkje klarar å følgja med i den tidlege rekne-, skrive- og leseopplæringa. 
Høyringsnotatet viser til at dersom utbyte av opplæringa er svært ulikt i byrjaropplæringa, vil 
forskjell i læringsresultat bli større og større mellom elevane ettersom åra går. I høyringsnotatet 
støttar departementet seg til forsking som seier at ekstrainnsats på første trinnet kan førebyggja 
seinare lesevanskar og at tidlege tiltak er betre enn seine tiltak. I høyringsnotatet vert det også 
synt til at andelen av elevar med spesialundervisning aukar gjennom skuleløpet og er nærare tre 
gonger høgare på dei øvste trinna i grunnskulen enn på dei lågaste trinna. Det synest som om 
utfordringar som oppstår i tidlege skuleår utviklar og forsterkar seg.  
KS på si side meiner at gjeldande lov gir ei plikt til tilpassa opplæring og forsterka innsats på 1. – 4. 
trinnet og at det nye lovforslaget ikkje er klart nok. Dei er urolege for at ei eventuell lovendring 
skal løysa ut nye krav til internkontroll, fleire statlege tilsyn, auka sakshandsaming og 
erstatningskrav for kommunane. Dei er urolege for at dei negative sidene denne type 
lovregulering vil ha, vil vera større enn eventuelle positive effektar. 
 
Når det gjeld den andre delen av lovforslaget som gjeld ei plikt for skulane til å samarbeida med 
andre instansar, meiner departementet at samarbeid mellom etatar og samordning av ulike 
tenester er avgjerande for eit heilskapleg og fleirfagleg perspektiv. Årsaka til at barn slit fagleg er 
ofte samansett. Det kan ha samanheng med ulike sosiale, emosjonelle, psykiske eller fysiske 
faktorar. Både helsetenester, sosiale tenester og barnevernstiltak er såleis viktig for at enkelte 
barn skal kunna læra og trivast på skulen. Departementet viser til undersøkingar som syner at 
trongen for koordinerte tverrfaglege tenester er til stades. Høyringsnotatet viser til Mel. St. 26 
(2014 – 2015) Fremtidens primærhelsetjeneste  som peikar på utfordinga med å få ulike 
kommunale tenester til å arbeida  saman for sikra barn gode samordna og lett tilgjengelige 
tenester.  
I høringsnotatet vert det vidare peika på at i følgje gjeldande lover i opplæringsloven §§ 15-3 og 
15-4 og friskoleloven 7-4 og 7-5,  har personalet i skulane opplysningsplikt til barnevernstenesta og 
sosiale tenester. Elevar har rett til nødvendig sosialpedagogisk rådgjeving etter opplæringsloven 
§9-2.  I forskrifta for opplæringsloven (§22)  går det fram at  personalet på skulane skal ha tett 
kontakt og samarbeid med hjelpeinstansar utafor skulen slik at det blir samanheng i tiltaka rundt 
eleven. Departementet meiner at gjeldande lovverk er uklart i høve skulen si rolle og ansvar. Dei 
meiner at samarbeidet bør vera knytt til meir enn individuell plan og at det bør avspegla det 
ansvaret andre kommunale tenester har for samarbeidet. Vidare meiner dei at lova bør vera retta 
mot skulen og ikkje mot dei tilsette. 
KS meiner at det ikkje er naudsynt med nye lover og at skulane har ei plikt til å samarbeida med 
andre etatar etter anna regelverk. 
 
Vurderingar 
Rådmannen legg i sine vurderingar vekt på at handlingsrommet i gjeldande regelverk ikkje er godt 
nok utnytta når det gjeld organiseringa av tidleg innsats i skulen. Midlane som er tilgjengelige for 
1. – 4. trinnet blir truleg nytta for lite fleksibelt og vert såleis ikkje i god nok grad sett inn som 
intensiv opplæring. Rådmannen sine vurderingar er at ressursane til skulane i for stor grad er knytt 
opp mot ei  aukande trong for spesialundervisning høgare oppe på trinna. Ressursane som skulane 
har tilgjengelige på 1. – 4. trinnet er knappe, og det har vore vanskeleg å snu ressursbruken mot 
meir fleksibel og tilpassa opplæring dei første skuleåra. 
 
Rådmannen meiner vidare at samordninga mellom etatane for å gje barn hurtig og god hjelp kan 
bli betre. Kvinnherad kommune har sett i gang ei kommunal satsing på tvers av sektorane «Betre 
tverrfagleg innsats».  Kommunen har gjennom denne satsinga fått statlege prosjektmidlar til å 
arbeida med gode informasjons og samhandlingsruinar. Rådmannen meiner likevel at endringar i 

lova vil gje eit nytt og viktig fokus på samarbeidet og  eit tydelegare lovverk vil forsterka trongen 
og innsatsen for nye rutinar i samhandlinga og samarbeidet. 
 
Konklusjon 
Framlegg til uttale 
Kvinnherad kommune støttar departementet sin syn i høve lovendringar slik det går fram i 
høyringsnotatet 
 
Økonomisk konsekvens: 
 
 
Miljømessig konsekvens: 
 
 
Vedlegg: 
 
 
 
 
 
 
 
 
 
 
 
 
 
 

 
 
 

 
 
 
 


